
SoL Online: Pada hari ini, 26 Februari 2017, Pusat Pengajian Undang-undang
telah menerima kunjungan delegasi daripada Universitas Batanghari, Jambi
Indonesia seramai 17 orang kesemuanya. Pusat Pengajian amat berbangga
kerana bukan sahaja Dekan dan staf daripada Universitas Batanghari yang
hadir malah Rektornya sendiri iaitu H. Fachruddin Razi, SH, MH turut hadir
bersama.

Kehadiran mereka disambut mesra oleh Dekan, Dr. Zainal Amin Ayub,
Timbalan Dekan, Dr. Zuryati Mohamed Yusoff dan Ketua Jabatan, Dr.
Mohammad Azam Hussain serta staf akademik dan pentadbiran Pusat
Pengajian Undang-undang.

Kehadiran Universitas Batanghari ke Pusat Pengajian Undang-undang bukan
sahaja sekadar lawatan kerja tetapi dimeriahkan dengan berlangsungnya
program Diskusi Perundangan bertajuk “Undang-undang Pilihanraya di
Malaysia dan Indonesia: Isu dan cabaran”. Panel jemputan dari Universitas
Batanghari adalah Prof. Dr. H. Abdul Bari Azed dan Dr. M. Muslih manakala
panel dari Pusat Pengajian Undang-undang adalah Dr. Zainal Amin Ayub.

Satu majlis menandatangani Letter of Intent (Lol) juga diadakan selepas selesai
program Diskusi Perundangan pada pagi ini. Seterusnya, satu sesi
perbincangan telah dibuat bagi merancang aktiviti kerjasama antara dua pihak.

Antara kerjasama yang dipersetujui adalah pelaksanaan matching grant dan
juga penerbitan artikel bersama oleh pensyarah Universitas Batanghari dan
Pusat Pengajian Undang-undang, UUM.

Pihak Pengurusan Pusat Pengajian Undang-undang merakamkan ucapan
terima kasih kepada pihak yang terlibat secara langsung ataupun tidak
langsung bagi menjayakan program lawatan dari Universitas Batanghari pada
hari ini.

Tamat.

